MINUTI


KAMRA TAD-DEPUTATI


IT-TLETTAX-IL PARLAMENT


KUMITAT PERMANENTI DWAR IL-ĦATRIET PUBBLIĊI 


LAQGĦA NRU 2

Il-Ġimgħa, 6 ta’ April 2018

Il‑Kumitat Permanenti dwar il-Ħatriet Pubbliċi ltaqa’ fil‑Kamra tal‑Kumitati 2 fil‑binja tal‑Parlament, il‑Belt Valletta, fl-10.21 a.m.

L‑Onor. Edward Zammit Lewis, ippresieda.


PREŻENTI

L-Onor. Carm Mifsud Bonnici, l-Onor. Clyde Puli u l-Onor. Herman Schiavone.


MINUTI

L-Onor. Edward Zammit Lewis ressaq emenda verbali għall-minuti tal-Laqgħa Nru 1, fejn il-ħin li jidher fl-aħħar sentenza tal-minuti f’paġna 3 għandu jaqra “8.40 p.m.” minflok “7.40 p.m.”

L-emenda verbali għaddiet nem. con.

Il-Minuti tal-Laqgħa Nru 1, kif emendati, li saret fl-20 ta’ Marzu 2018 ġew ikkonfermati.


SMIGĦ FIR-RIGWARD TAN-NOMINA TAN-NON EXECUTIVE CHAIRMAN TAL-AWTORITÀ MALTIJA GĦAS-SERVIZZI FINANZJARJI

Nomina tal-Avukat John Mamo bħala Non Executive Chairman tal-Awtorità Maltija għas-Servizzi Finanzjarji

L-Onor. Edward Zammit Lewis irrefera għall-ittra datata 22 ta’ Marzu 2018 li huwa kien irċieva mingħand is-Segretarju Parlamentari għas-Servizzi Finanzjarji, Ekonomija Diġitali u Innovazzjoni dwar in-nomina tal-Avukat John Mamo bħala Non Executive Chairman tal-Awtorità Maltija għas-Servizzi Finanzjarji.

Fl-10.25 a.m. il-Kumitat stieden lill-Avukat John Mamo sabiex jidher quddiem il-Membri tal-Kumitat biex isirulu mistoqsijiet supplimentari skont is-subartikolu 48B(4) tal-Att dwar l-Amministrazzjoni Pubblika, Kap 497. 

Waqt is-smigħ saru numru ta’ domandi mill-Onor. Carmelo Mifsud Bonnici u l-Onor. Edward Zammit Lewis fejn tqajmu diversi punti relatati mal-operat tal-Awtorità Maltija għas-Servizzi Finanzjarji, fosthom, fir-rigward tal-effetti ta’ Brexit, is-settur tal-logħob, il-kwestjoni Pilatus Bank, il-proposta Ewropea dwar tax harmonisation u l-kompetittività tas-settur finanzjarju.

Il-Kumitat osserva b’mod pożittiv it-tweġibiet tal-Avukat Mamo, kemm fir-rigward ta’ dawk li kien bagħat bil-miktub kif ukoll dawk verbali, fosthom, fejn informa lill-Kumitat li huwa kien se jiżvesti ruħu minn kull interess kummerċjali biex ikun jista’ jaqdi d-doveri tiegħu fil-kariga l-ġdida bl-aħjar mod possibbli. 

Fl-10.43 a.m. l-Onor. Zammit Lewis irringrazzja lill-Avukat John Mamo u talbu sabiex jirtira mill-Kamra tal-Kumitat.

[bookmark: _GoBack]Il-Kumitat qabel li għandu jagħti parir favur il-ħatra tal-Avukat John Mamo bħala Non Executive Chairman tal-Awtorità Maltija għas-Servizzi Finanzjarji skont kif provdut fis-subartiklu 48B(5) u fit-Tielet Taqsima tal-Ħames Skeda tal-Att dwar l-Amministrazzjoni Pubblika, Kap. 497.

Fl‑10.45 a.m. il‑Kumitat aġġorna għal data li kellha tiġi komunikata aktar ’il quddiem.

